
Jawabin Mataimakin Sakataren Harkokin Mulkin 

Demokra]iyya, ‘Yancin [an Adam da {wadago, a Birnin 

Lagos na Nijeriya 
Ina mai farin cikin da na dawo Nijeriya, }asar da na ta~a ziyarta, a shekarun 1990. 

Kamar kullum, ina alfahari da zimma da kawaici da kuma gaskiyar jama’ar 

Nijeriya. Wannan rangadin, na kwanaki hu]u, ya yi amfani, kuma ina son in gode 

wa gwamnati da sauran jami’an }ungiyoyin wannan gagarumar }asa, da suke da 

ra’ayi ]aya da ni. Na samu damar da na gana da Ministan Harkokin {asashen 

Waje da Ministan Shari’a da manyan jami’an ‘yan sanda da kuma na harkokin 

tsaron }asa da wakilan Majalisar {asa. Na kuma sadu da shugabannin addinai da 

lauyoyi da shugabannin }wadago, da manema labaru da jami’an kare ‘yancin ]an 

adam, da kuma sauran jami’an }ungiyoyin jama’a. Har ila yau, na sadu da wakilan 

kamfanoni da }ungiyoyin jama’a da wakilan Majalisar {asa dake bayar da himma 

game da Ayyukan Sa-kai na Harkokin Tsaro da ‘Yancin [an Adam. Wa]annan 

tarurrukan sun }ara fayyace min irin ci gaban da ake samu, da kuma irin matsalolin 

da wannan gagarumar }asar ke fuskanta. 

 

Nijeriya muhimmiyar abokiyar {asar Amirka ce. Kuma a shirye muke, da mu 

ha]a hannu da gwamnatin Nijeriya da jama’arta, wajen taimakawa ga gina 

}wa}}wara kuma mulkin demokra]iyya mai amfani. Muna kuma matu}ar goyon 

bayan irin nasarorin da mulkin na demokra]iyya da harkokin dokoki ke samu, da 

kuma kafa rundunonin tsaron dake da }arfin kare jama’ar }asa a kuma mutunta 

‘yancin ]an adam. 

 

Irin albarkatun da Nijeriya ke da su, da kuma basirar jama’arta, a dukan wuraren 

da na ziyarta, ba su misaltuwa. Kuma za~en shekarar 2011, ya bayar da damar kafa 

harsashen ya]uwar mulkin demokra]iyya, kuma jama’ar da na sadu da su, a ciki 

da wajen gwamnati, na ta }o}arin }ara gano hanyoyin inganta harkokin gudanar 

da za~e, don taimaka wa yin gaskiya a za~u~~ukan shekarar 2015. Nijeriya za ta ci 

gaba da haifar da }ungiyoyin jama’a masu zimma, da bayar da ‘yancin manema 

labaru, da sababbin gidajen watsa labarun, wa]anda muhimman kafofi ne, na kawo 

]orewar kowane irin mulkin na demokra]iyya. Bugu da }ari, jama’ar Nijeriya na 

bukatar }ara nuna gaskiya da kyautata kashe ku]a]en gwamnati,  da kuma ha]a 

hannun ]aukar }wararan matakan magance cin hanci da rashawa. 

 

Da]in da]awa, mun damu da ganin irin yadda harkokin tsaro ke ta~ar~arewa, a 

Arewa. Mun kuma yi Allah-wadai da irin rashin imanin da ‘yan }ungiyar Boko 

Haram ke nunawa, da kuma irin yadda suke far wa jama’ar Nijeriya. {ungiyar ta 

Boko Haram, na kai hare-hare zuwa mujami’u da makarantu da masallatai da kuma 



jama’a, kazalika da duk wanda ya yi tir da abinda take yi. Wannan tashin hankali, 

ya haddasa mutuwar dubban bayin Allah. Kuma hare-haren na }ungiyar Boko 

Haram, sun hallaka ]aruruwan ‘yan sanda da sauran jami’an tsaro. 

Ya kuma kamata a hukunta duk wanda ke wannan aika-aikar da mai goyon bayan 

haka, da kuma ba su kariya. 

 

Har ila yau, muna nuna matu}ar damuwarmu game da irin cin mutuncin da jami’an 

tsaro ke yi wa jama’a, wajen magance wannan mummunar a}idar ta {ungiyar 

Boko Haram. Mun kuma samu rahotannin yadda ake kama jama’a, babu wani 

dalili, da yadda ake hallaka rayukan jama’a, da gallaba azaba da kuma jinkinta 

tsare jama’a, ba bisa doka ba. Duk da yake wa]ansu jami’an na gudanar da bincike 

game da wa]ansu laifukan, mafi yawan lokutta, ba a hukunta wa]anda ke aiwatar 

da wannan ta’asar. Jama’ar Nijeriya, da dama, sun yi imanin cewa, irin }arfin 

tuwon da jami’an tsaron ke amfani da shi, musamman Rundunar Ha]in Gwiwa, na 

nuna halin ko-oho ga jama’a, da kuma ruruta goyon bayan da ake bai wa {ungiyar 

ta Boko Haram. 

 

A cikin ‘yan shekarun nan, mun ga irin yadda gwamnatoci suka ]auki matakai, da 

dama, na magance ayyukan ta’addanci da bala’in da suke haddasawa. Irin 

wa]annan dabarun sun ha]a da yin amfani da }arfin tuwo, inda jami’an tsaron ke 

hidimar gabansu, wajen kasa tantancewa tsakanin masu laifi da magoya bayansu 

da kuma bayin Allah. Har ila yau, irin wa]annan dabarun, sun ha]a da ci gaba da 

kuma wani }o}ari na kai wa ga al’umma da kuma kula da bukatunsu. Da dama 

daga cikin wa]anda wannan bala’in na {ungiyar Boko Haram ya shafa, suna 

jihohin Arewacin }asa ne, inda ake fafitikar neman kyautata tattalin arzikin 

rayuwa, da inganta harkokin kyautata jin da]in rayuwa, da kuma karin tabbatar da 

harkokin siyasa, wajen nema wa jama’a makoma. {o}arin Gwamnatin Nijeriya, da 

kuma }o}arinta na biyan muradin jama’a, ba }aramin al’amari ba ne, wajen 

kyautata zaman lafiya da harkokin tsaron }asar, a nan gaba. 

 

Muddin kuma Nijeriya ta samu nasarar abinda ke gabanta, da bayar da }wazon 

inganta harkokin mulki da tsara dokoki, to, }asar za ta kasance a bisa turbar cin 

gajiyar albarkatun yawan jama’a da kuma albarkatun }asa, na zama wata abar 

koyi, a sauran }asaashen dake gudanar da mulkin demokra]iyya, a Afrika, ta kuma 

zama abin alfahari ga jama’arta. Bisa kuma wannan tafarkin da ku ka ]auka, {asar 

Amirka, a shirye take ta taimake ku, bisa ga wannan }o}ari. Na gode. 
 


